ՏԵՂԵԿԱՆՔ - ՀԻՄՆԱՎՈՐՈՒՄ

ՙՙՀայաստանի վերականգնվող էներգետիկայի և էներգախնայողության հիմնադրամի կողմից կառավարվող վարկային միջոցները տեղաբաշխելու  և էներգախնայողության և վերականգնվող էներգետիկայի ֆինանսավորման ծրագիրը հաստատելու մասին” Հայաստանի Հանրապետության կառավարության 
որոշման նախագծի վերաբերյալ
1. Անհրաժեշտությունը

Սույն որոշման նախագծի ընդունումը պայմանավորված է Հայաստանի վերականգնվող էներգետիկայի և էներգախնայողության հիմնադրամի (այսուհետ՝ Հիմնադրամ)  կողմից կառավարվող փոխառության միջոցների հետագա տեղաբաշխումն ապահովելու անհրաժեշտությամբ:  
2. Ընթացիկ իրավիճակը և խնդիրները

Ներկայումս Հայաստանի վերականգնվող էներգետիկայի և էներգախնայողության հիմնադրամի կողմից իրականացվում է վերականգնվող էներգետիկայի և էներգախնայողության, այդ թվում ջեռուցման ծրագրերի ֆինանսավորում: Ֆինանսավորման միջոցները գոյանում են հետևյալ աղբյուրներից.

1. Համաշխարհային բանկի կողմից տրամադրված /ՄԶԸ վարկ/ 5 մլն. ԱՄՆ դոլար` Վերականգնվող էներգետիկայի ծրագրի համար: ՀՀ կառավարությունը համաֆինանսավորում չի կատարում: Հիմնադրամը հանդիսանում է Հայաստանի Հանրապետության գործակալը ՀՀ ֆինանսների և էկոնոմիկայի նախարարության հետ 2006թ. հուլիսի 12-ին կնքված Գործակալության պայմանագրով: Գումարներն օգտագործվում են փոքր ՀԷԿ-երի և հողմակայանների վարկավորման ծրագրերի ֆինանսավորման համար: Իրականացվում է “Ամերիաբանկ” ՓԲԸ միջոցով, որպես բանկին պետության անունից տրված վարկ: Պորտֆելը “Կասկադ բանկ” ՓԲԸ-ից փոխանցվել է “Ամերիաբանկ” ՓԲԸ: Բանկի կողմից Հիմնադրամին մարման վերջնաժամկետ` 2017թ.:

2. Համաշխարհային բանկի կողմից տրամադրված 4.2 մլն. ԱՄՆ դոլար /ՄԶԸ վարկ/ Քաղաքային ջեռուցման ծրագրի վարկավորման բաղադրիչի իրականացման համար: ՀՀ կառավարությունը համաֆինանսավորում չի կատարում: Հիմնադրամի հարաբերությունը պետության հետ` Փոխառու ՀՀ ֆինանսների և էկոնոմիկայի նախարարության հետ 2006թ. հունվարի 30-ին կնքված Լրացուցիչ համաձայնագրով: Օգտագործվում է քաղաքային բազմաբնակարան շենքերի բնակարանների ջեռուցման համար բանկերի կողմից վարկեր տրամադրելու նպատակով, որպես բանկին Հիմնադրամի կողմից տրված վարկ: Ակբա-Կրեդիտ Ագրիկոլ բանկի կողմից շահառուներին իրականացվում է շրջանառու վարկավորում, տեղաբաշխված գումարներից ստացված մարումները վերատեղաբաշխվում են: Չնայած հաջող գործընթացին, շուկայի հագեցման և գազի գնի աճի պարագայում տեղաբաշխման տեմպերն ընկել են: Բանկի կողմից Հիմնադրամին մարման վերջնաժամկետ` 2016թ.:

3. Քաղաքային ջեռուցման ծրագրի նախապատրաստման կանխավճարից փորձնական ծրագերով պետության անունից որպես փոխառություն շահառուներն տեղաբաշխվել է 453,631 ԱՄՆ դոլար, մարվել է 214,476 ԱՄՆ դոլար: Հիմնադրամի հարաբերությունը պետության հետ` Գործակալ2006թ. հունվարի 30-ին կնքված Լրացուցիչ համաձայնագրով: Ծրագրի շահառուների կողմից Հիմնադրամին մարման վերջնաժամկետ` 2020թ.:

Հաշվի առնելով գազի գնի շարունակական թանկացումը, առավել կարևորվում է էներգախնայողության միջոցառումների իրականացումը, ինչպես նաև վերականգնվող աղբյուրների օգտագործումը ոչ միայն էլեկտրաէներգիայի այլև ջերմային էներգիայի ստացման համար: Այդ ոլորտի զարգացման նպատակով գործող ծրագրերին ավելանում են նոր մոտեցումներով ծրագրերի ֆինանսավորման հնարավորություններ: 

3. Կարգավորման նպատակը և բնույթը
Ներկայացված որոշման նախագծի նպատակն է համապատասխանեցնել իրականացվող ծրագրերը արդի շուկայական պահանջներին, միաժամանակ հնարավորություն տալով գյուղական բնակավայրերի բնակիչներին բարելավել կենցաղային պայմանները: Այդ նպատակով արդեն ՀՀ կառավարության 2010 թվականի օգոստոսի 5-ի N 973-Ա որոշումն ուժը կորցրած է ճանաչվել: 

4. Նախագծի մշակման գործընթացում ներգրավված ինստիտուտները և անձինք


Սույն որոշման նախագիծը մշակվել է ՀՀ էներգետիկայի եւ բնական պաշարների նախարարության կողմից, հիմք ընդունելով ՀՀ վարչապետի մոտ կայացած խորհրդակցության արդյունքում ձևավորված մոտեցումները: Մշակման փուլում այն քննարկվել և համաձայնեցվել է նաև ՀՀ ֆինանսների նախարարության և Հիմնադրամի աշխատակիցների հետ: 
5. Ակնկալվող արդյունքը

Սույն որոշման ընդունմամբ ակնկալվում է ապահովել Հիմնադրամի կողմից Հայաստանի Հանրապետության ֆինանսների նախարարության և Հիմնադրամի միջև 2006 թվականի հուլիսի 12-ին կնքված` Վերականգնվող էներգետիկայի ծրագրի գործակալության համաձայնագրի, 2006 թվականի հունվարի 30-ին կնքված Քաղաքային ջեռուցման ծրագրի լրացուցիչ վարկի համաձայնագրի,  2006 թվականի հունվարի 16‑ին կնքված Քաղաքային ջեռուցման ծրագրի միջոցների կառավարման գործակալության պայմանագրի համաձայն կառավարվող միջոցների Հիմնադրամի կողմից տեղաբաշխումը` ներգրավելով նաև ֆինանսական շուկայի մասնակիցներին ու նրանց համար հանդիսանալու վարկավորման նոր գործիքների ներդրման գործընթաց:
ՏԵՂԵԿԱՆՔ

ՙՙՀայաստանի վերականգնվող էներգետիկայի և էներգախնայողության հիմնադրամի կողմից կառավարվող վարկային միջոցները տեղաբաշխելու և էներգախնայողության և վերականգնվող էներգետիկայի ֆինանսավորման ծրագիրը հաստատելու մասին մասին” Հայաստանի Հանրապետության կառավարության 

որոշման նախագծի ընդունման դեպքում ՀՀ պետական բյուջեում

ծախսերի  և եկամուտների ավելացումների կամ նվազեցումների  մասին
 ՙՙՀայաստանի վերականգնվող էներգետիկայի և էներգախնայողության հիմնադրամի կողմից կառավարվող վարկային միջոցները տեղաբաշխելու մասին” Հայաստանի Հանրապետության կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում: 
ՏԵՂԵԿԱՆՔ

ՙՙՀայաստանի վերականգնվող էներգետիկայի և էներգախնայողության հիմնադրամի կողմից կառավարվող վարկային միջոցները տեղաբաշխելու և էներգախնայողության և վերականգնվող էներգետիկայի ֆինանսավորման ծրագիրը հաստատելու մասին մասին” Հայաստանի Հանրապետության կառավարության որոշման նախագծի ընդունման 

առընչությամբ այլ իրավական ակտերի ընդունման անհրաժեշտության կամ բացակայության մասին
ՙՙՀայաստանի վերականգնվող էներգետիկայի և էներգախնայողության հիմնադրամի կողմից կառավարվող վարկային միջոցները տեղաբաշխելու մասին” Հայաստանի Հանրապետության կառավարության որոշման նախագծի ընդունման հետ կապված այլ իրավական ակտերում փոփոխություններ և լրացումներ կատարելու անհրաժեշտություն չկա: 

